
YANGI O‘ZBEKISTONDA OZIQ-OVQAT KORXONALARIDA MAHSULOT 

RAQOBATBARDOSHLIGINI BOSHQARISH AMALIYOTINI DAVLAT TOMONIDAN 

QO‘LLAB-QUVVATLASH XUSUSIYATLARI 

 

ОСОБЕННОСТИ ГОСУДАРСТВЕННОЙ ПОДДЕРЖКИ ПРАКТИКИ УПРАВЛЕНИЯ 

КОНКУРЕНТОСПОСОБНОСТЬЮ ПРОДУКЦИИ НА ПРЕДПРИЯТИЯХ ПИЩЕВОЙ 

ОТРАСЛИ В НОВОМ УЗБЕКИСТАНЕ 

 

FEATURES OF STATE SUPPORT OF PRODUCT COMPETITIVENESS MANAGEMENT 

PRACTICES IN FOOD ENTERPRISES IN NEW UZBEKISTAN 

 

Ikromov Axmadjon Shavkat o‘g‘li 

Mirzo Ulug‘bek nomidagi O‘zbekiston Milliy universiteti “Ekonometrika va iqtisodiy 

modellashtirish” kafedrasi katta o‘qituvchisi,  iqtisodiyot fanlari bo‘yicha falsafa doktori PhD 

 

Anotatsiya 

Mazkur maqolada Yangi O‘zbekiston sharoitida oziq-ovqat korxonalarida mahsulot 

raqobatbardoshligini boshqarish amaliyotini davlat tomonidan qo‘llab-quvvatlashning asosiy jihatlari 

yoritilgan. Oziq-ovqat sanoatini modernizatsiya qilish, innovatsion texnologiyalarni joriy etish, 

korxonalar eksport salohiyatini oshirish hamda ichki va tashqi bozorlarda raqobat afzalliklarini 

shakllantirishda davlatning iqtisodiy, institutsional va infratuzilmaviy qo‘llab-quvvatlash 

mexanizmlari tahlil qilinadi. Shuningdek, oziq-ovqat xavfsizligi strategiyasi, subsidiyalar, soliq 

imtiyozlari, kredit va grant dasturlari, klasterlash jarayonlari mahsulot raqobatbardoshligini 

oshirishga ko‘rsatadigan ta’siri ilmiy asosda baholanadi. 

Kalit so‘zlar: Raqobatbardoshlik, oziq-ovqat sanoati, davlat qo‘llab-quvvatlashi, iqtisodiy 

mexanizmlar, innovatsiya, eksport salohiyati, klasterlash, oziq-ovqat xavfsizligi. 

 

В статье раскрываются особенности государственной поддержки практики управления 

конкурентоспособностью продукции на предприятиях пищевой промышленности в условиях 

Нового Узбекистана. Анализируются экономические, институциональные и 

инфраструктурные механизмы, направленные на модернизацию пищевой отрасли, внедрение 

инновационных технологий, повышение экспортного потенциала предприятий и 

формирование конкурентных преимуществ на внутреннем и внешнем рынках. Особое 

внимание уделяется влиянию государственной стратегии продовольственной безопасности, 

субсидий, налоговых льгот, кредитных и грантовых программ, а также процессов 

кластеризации на повышение конкурентоспособности продукции. 

https://www.cbu.uz/

продовольственная безопасность. 

 

This article examines the key aspects of state support for managing product competitiveness in 

food industry enterprises within the context of New Uzbekistan. It analyzes economic, institutional, 

and infrastructural mechanisms aimed at modernizing the food sector, introducing innovative 

technologies, enhancing export potential, and developing competitive advantages in domestic and 

international markets. The research also evaluates the impact of food security strategies, subsidies, 

tax incentives, credit and grant programs, and clustering processes on improving product 

competitiveness. 

Keywords: Competitiveness, food industry, state support, economic mechanisms, innovation, 

export potential, clustering, food security. 

 

Yangi O‘zbekiston sharoitida mamlakat iqtisodiyotining turli tarmoqlari, jumladan, oziq-ovqat 

sanoati korxonalari faoliyatini rivodlantirishga qaratilgan islohotlar mazkur yo‘nalishda faoliyat olib 

borayotgan korxonalarda mahsulot ishlab chiqarish amaliyotini takomillashtirish, sohada sog‘lom 

raqobaat muhitini shakllantirish asosida iste’mol bozoriga yuqori raqobatbardoshlikka ega bo‘lgan 

arzon narxlardagi sifatli oziq-ovqat mahsulotlari taklifi hajmini oshirish bilan birgalikda, mahalliy 

oziq-ovqat korxonalari tomonidan ishlab chiqarilayotgan mahsulotlarni eksport salohiyatidan 

foydalanish samaradorligini ta’minlash uchun tegishli shart-sharoitlar yaratib bermoqda. Shu bilan 

birglikda, mamlakat oziq-ovqat sanoati korxonalarida mahsulot raqobatbardoshligini oshirish 

boshqarish amaliyotini takomillashtirish bo‘yicha sohaning hom ashyo bazasi nisbatan 

mustahkamligi bilan nisbiy ustunlikka ega bo‘lgan mamlakatlar qatoridan o‘rin egallaydi. Sohada 

korxonalar faoliyatini rivojlantirish, jumladan, ularda mahsulot raqobatbardoshligini boshqarish 

amaliyotini takomillaashtirishni davlat tomonidaan qo‘llab-quvvatlashga qaratilgan keng ko‘lamli 

islohotlarni amalga oshirilishiga qaramay, Prezident Sh.M. Mirziyoyev tomonidan “oziq-ovqat 

sanoatidagi imkoniyatlarni ishga solib, ichki bozorni to‘ldirish uchun salohiyat yuqoriligiga qaramay, 

qayta ishlangan oziq-ovqat mahsulotlari hajmi 2023 yili Surxondaryoda 16 foiz, Andijonda 21 foiz, 

Jizzaxda 3 foizga kamayganligi” ta’kidlanganligi, mahalliy oziq-ovqat korxonalarida mahsulot 

raqobatbardoshligini boshqarish salohiyatidan yetarli darajada foydalanilmayotganligidan dalolat 

beradi[1]. 

Mamlakat oziq-ovqat korxonalarida mahsulot raqobatbardoshligini boshqarish amaliyotini 

davlat tomonidan qo‘llab-quvvatlashning o‘ziga xos xususiyatlari, jumladan mazkur yo‘nalishda 

amalga oshirilayotgan islohotlarning ustuvor yo‘nalishlarini aniqlashda so‘nggi yillarda sohani 

rivojlantirish maqsadida huquqiy-institutsional yo‘nalishdagi ishlarni tahlil qilish kerak bo‘ladi. Shu 

sababli, Yangi O‘zbekiston sharoitida oziq-ovqat korxonalarida mahsulot raqobatbardoshligini 

boshqarish amaliyotini rivojlanishtirishga qaratilgan davlat dasturlari, tegishli normativ me’yorlar va 

institutsional o‘zgarishlarni ko‘rib chiqamiz. 

Yangi O‘zbekiston sharoitida davlat tomonidan oziq-ovqat korxonalarida mahsulot 

raqobatbardoshligini boshqarish amaliyotini takomillashtirish bo‘yicha amalga oshirilgan 

islohotlarda dastlab, korxonalarni mahsulot ishlab chiqarish uchun zarur bo‘lgan hom ashyo bilan 

ta’minoti zanjirini mustahkamlash asosida, ularni chuqur qayta ishlash orqali mahsulot ishlab 

chiqarish va eksport salohiyatidan foydalanish samaradorligini oshirish bo‘yicha 2016-2020 yillarga 

mo‘ljallangan davlat dasturi[2]qabul qilindi. Mazkur dastur doirasida korxonalarni mahsulot ishlab 

chiqarish uchun sifatli bo‘lgan hamda yetarli hajmdagi hom ashyo bilan ta’minot zanjirini 

mustahkamlash uchun yetishtirilgan qishloq xo‘jaligi mahsulotlari, jumladan, ularni qayta ishlash 

asosida ishlab chiqarilgan oziq-ovqat mahsulotlarini tashish, saqlash va yetkazib berish amaliyotini 

zamonaviy yirik logistik savdo markazlari faoliyati yo‘lga qo‘yildi. Shu bilan birgalikda, korxonalar 

tomonidan oziq-ovqat mahsulotlari raqobatbaardoshligini boshqarish amaliyotini yanada 

takomillashtirish uchun to‘g‘ridan-to‘g‘ri xorijiy investitsiyalarni keng jalb qilish asosida mahsulot 

ishlab chiqarish jarayonlarini hom ashyoni chuqur qayta ishlash imkonini beruvchi zamonaviy, 

so‘nggi rusumdagi qayta ishlash texnikasi, ishlab chiqarish vositalari va asbob-uskunalari bilan 

qurollantirish asosida mahalliy rezidentlarning modernizatsion koeffitsientlarini yaxshilashga 

erishildi. 2019-2021 yillarda mamlakatda qishloq xo‘jaligi mahsulotlarini chuqur qayta ishlash 

imkonini beruvchi zamonaviy ishlab chiqarish texnika-texnologiyalari, asbob uskunalari bilan 

qurollangan yirik agrologistik komplekslarni qurish bo‘yicha xalqaro kredit liniyalari hisobida 

umumiy qiymati 367,0 mln. doll.ga teng loyihalar amalga oshirildi. Bunda xalqaro kredit liniyalari 

hisobidan jalb qilingan moliyaviy resurslarning qariyb 83,7 foizi (307,0 mln. doll) Osiyo taraqqiyot 

banki tomonidan, qolgan 16,3 foizi (60,0 mln. doll) esa Jahon banki tomonidan ajratilgan kreditlar 

hisoblanadi. Xalqaro moliyaviy tashkilotlar tomonidan ajratilgan kreditlan hisobiga respublikaning 

jami sakkizta hududida 145,0 gekter maydonda qariyb 3,0 mln tonna oziq-ovqat mahsulotlari ishlab 

chiqarish quvvatiga ega bo‘lgan yirik agrologistik komplekslar tashkil etildi. Jumladan, Toshkent, 

Andijon va Samaraqand viloyatlarida amalga oshirilgan loyihalar boshqa hududlarga nisbataan yirik 

loyihalar hisoblanib, jami ajratilgan xalqaro kredit resurslarining qariyb 51,0 foizi (187,0 mln. doll) 

ushbu hududlarda yirik agrologistik komplekslar faoliyatini tashkil etishga yo‘naltirilgan 

hisobilanadi. Shu bilan birgalikda, mazkur hududlarda amalga oshirilgan loyihalar boshqa hududlarga 

nisbatan yuqori iqtisodiy samaradorlikka ega ekanligi bilan ham ajralib turadi (1-jadval). 

1-jadval 

2019-2021 yillarda oziq-ovqat sanoatida xorijiy kredit liniyalari hisobidan yirik 

agrologistik komplekslarini tashkil etish ko‘rsatkichlari[3] 

 

Hudud 

Loyiha 

qiymati, 

mln. doll.da 

Ajratilgan 

yer maydoni, 

gektarda 

Quvvati, 

ming 

tonnada 

Moliyalashtirish 

manbasi 

Toshkent viloyati 

(O‘rtachirchiq tum.) 
88,2 30 760,0 

Osiyo taraqqiyot 

banki 

Andijon viloyati 

(Andijon tum.) 
45,5 18,0 410,0 

Osiyo taraqqiyot 

banki 

Samarqand viloyati 

(Jomboy tum.) 
53,3 22,0 492,0 

Osiyo taraqqiyot 

banki 

Farg‘ona viloyati 

(Farg‘ona tum.) 
40,0 15,0 300,0 

Osiyo taraqqiyot 

banki 

Jizzax viloyati 

(Sh. Rashidov tum.) 
40,0 15,0 300,0 

Osiyo taraqqiyot 

banki 

Surxondaryo viloyati 

(Termiz tum.) 
40,0 20,0 300,0 

Osiyo taraqqiyot 

banki 

Buxoro viloyati 

(Kogon tum.) 
30,0 15,0 200,0 Jahon banki 

Xorazm viloyati 

(Urganch tum.) 
30,0 10,0 200,0 Jahon banki 

Jami 367,0 145,0 2 962,0 8 ta loyiha 

 

Shu bilan birgalikda, Andijon viloyatida yetishtirilayotgan qishloq xo‘jaligi mahsulotlarini 

qayta ishlash hajmmini oshirish asosida viloyat oziq-ovqat sanoatini rivojlantirish salohiyatidan 

foydalanish samaradorligini oshirish maqsadida 2019-2021 yillarda umumiy qiymati 27,1 mlrd 

so‘mga teng bo‘lgan investitsion loyihalar amalga oshirilishi hisobiga, yettita oziq-ovqat mahsulotlari 

ishlab chiqaruvchi investitsion loyihaga asoslangan korxonalar faoliyati yo‘lga qo‘yilib, ularning 

jami ishlab chiqarish quvvati 49,4 ming tonnani tashkil etdi. Amalga oshirilgan investitsion 

loyihaning 55,0 foizi (14,9 mlrd. so‘m) ga teng qismi tijorat banklari kreditlari hisobidan 

moliyalashtirilgan bo‘lsa, 45,0 foizi (12,2 mlrd. so‘m) korxonaning o‘z mablag‘lari hisobidan 

shakllangan ichki investitsion resurslar hisoblanadi (2-jadval). 

2-jadval 

2019-2021 yillarda Andijon viloyati qishloq xo‘jaligi mahsulotlarini qayta ishlash 

bo‘yicha amalga oshirilgan investitsion loyihalar[4] 

Korxona nomi Faoliyat yo‘nalishi 
Quvvati, 

tonnada 

Loyiha qiymati, mlrd. so‘m 

Jami 

shundan 

O‘z 

mablag‘i 

Bank 

krediti 

"Asaka Ulgurji Savdo 

Bazasi" MChJ 

Meva-sabzavotni qayta 

ishlash 
3 000 7,9 2,3 5,6 

"Oq Suv" fermer 

xo‘jaligi 

Meva-sabzavot 

mahsulotlarini shok 

usulida muzlatish 

2 000 1,3 0,3 1,0 

"Sayfuraxon 

Abdusattor" fermer 

xo‘jaligi 

Meva-sabzavotlarni 

quritish 
150 0,5 0,5 – 

"Andijon broyler" 

fermer xo‘jaligi 

Parranda go‘shtini 

qayta ishlash 
4 000 8,7 2,0 6,7 

"Said plast Arg‘in" 

MChJ 

O‘simlik yog‘i 

(kungaboqar, soya) 

ishlab chiqarish 

1 500 2,4 0,7 1,7 

"MASK" MChJ 
Dukkakli 

mahsulotlarni saralash 
2 500 5,6 5,6 – 

"Andijon O‘zbegim" 

MChJ 
Mevani qayta ishlash 250 0,7 0,7 – 

 

Umuman olganda, tahlil etilayotgan davrda respublika hududlari bo‘yicha jami ishlab chiqarish 

quvvati 876,2 ming tonnaga teng bo‘lgan 174 ta investitsion loyiha amalga oshirilgan bo‘lib, ularning 

umumiy qiymati 2 303 mlrd so‘mga teng bo‘lgan. Ma’lumotlarga ko‘ra, amalga oshirilgan 

investitsion loyihalarning moliyalashtirish manbalari bo‘yicha tarkibida xorijiy investitsiya va 

xalqaro kreditlarning ulushi 45,8 foizni (124,7 mln. doll) , bank kreditlari – 25,1 foizni (578,3 mlrd 

so‘m) tashkil etsa, 29,1 foiz (670 mlrd so‘m) investitsion resurslar tashabbuskorlarning o‘z 

mablag‘lari hisobidan moliyalashtirilgan hisoblanadi.  

Umuman olganda, yangi O‘zekiston sharoitida oziq-ovqat korxonalarida mahsulot 

raqobatbardoshligini boshqarish amaliyotini takomillashtirishni davlat tomonidaan qo‘llab-

quvvatlashning o‘ziga xos xususiyatlari sifatidan qo‘yidagilarni keltirish mumkin bo‘ladi: 

birinchi, oziq-ovqat mahsulotlarini ishlab chiqarish jarayonlarini texnik jihatdan tartibga solish, 

jumladan, mahsulotlarning turlari bo‘yicha ularning sifatiga qo‘yiladigan talablarning milliy 

standartlar tizimi ishlab chiqilgan bo‘lib, oziq-ovqat korxonalarida mahsulot raqobatbardoshligini 

boshqarish amaliyoti davlat tomonidan ishlab chiqilgan me’yorlarga asoslangan holda amalga 

oshirilishi kerak bo‘ladi; 

ikkinchi, hukumat tomonidan korxonalarda mahsulot raqobatbardoshligini boshqarish 

amaliyotini bozor komponentlari bilan to‘yintirish maqsadida davlatning nafaqat oziq-ovqat balki 

milliy iqtisodiyotning turli tarmoqlariga aralashuvini kamaytirish, jumladan, davlat ulushi 

ishtirokidagi korxonalarni xususiylashtirish asosida ichki iste’mol bozorida sog‘lom raqobat 

kurashini qo‘llab-quvvatlashga qaratilgan ishlar amalga oshirilmoqda; 

uchinchi, respublika hududlarining sanoat sohasini rivojlantirish salohiyatidan kelib chiqqan 

holda, turli hududlarida oziq-ovqat mahsuloti ishlab chiqarishga ixtisoslashgan korxonalar faoliyatini 

tashkil etish asosida hududning nisbiy raqobat ustunligidan samarali foydalanishga qaratilgan 

investitsion loyihalar amalga oshirilib, bu turdagi loyihalar asosida tashkil etilayotgan korxonalar 

zamonaviy ishlab chiqarish texnika-texnologiyalari bilan qurollanganligi korxonalarda mahsulot 

raqobatbardoshligini boshqarish amaliyoti samaradorligi ko‘rsatkichi yuqori bo‘lishini 

ta’minlamoqda; 

to‘rtinchi, oziq-ovqat sanoati korxonalrida mahsulot raqobatbardoshligini boshqarish 

amaliyotini takomillashtirish bo‘yicha turli loyihalarni amalga oshirish uchun davlat tomonidan turli 

preferentsiyalar, jumladan, soliq va bojxona imtiyozlari, imtiyozli kreditlash amaliyoti yo‘lga 

qo‘yilgan bo‘lib, bu turdagi dasturlar korxonalarning moliyaviy imkoniyatlarini barqarorlashtirishga 

xizmat qilmoqda; 

beshinchi, oziq-ovqat korxonalarida mahsulot raqobatbardoshligini boshqarish amaliyotini 

takomillashtirishda ularning resurs ta’minoti zanjiri bilan bog‘liqligini kuchaytirish asosida 

korxonaning mavjud ishlab chiqarish salohiyatidan foydalanish samaradorligini oshirgan holda, 

raqobat ustunligiga erishishning muhim omillari hisoblangan miqdor, sifat va narx bo‘yicha 

raqobatbardoshlikka erishish bo‘yicha qo‘llab-quvvatlash dasturlari amal qilmoqda; 

oltinchi, hukumat tomonidan oziq-ovqat korxonalarida mahsulot raqobatbardoshligini 

boshqarish amaliyotini ichki bozorni to‘yintirish va import o‘rnini bosish bilan birgalikda, eksportga 

yo‘naltirilgan ishlab chiqarishni rivojlantirish bo‘yicha qo‘llab-quvvatlash dasturlariga ustuvorlik 

qaratilib kelinmoqda. 

Yangi O‘zbekiston sharoitida mahalliy oziq-ovqat korxonalarida mahsulot 

raqobatbardoshligini boshqarish amaliyotini davlat tomonidan qo‘llab-quvvatlashga qaratilgan 

dasturlarning kompleksliligini ta’minlashga ustuvorlik qaratilayotgan bo‘lib, bunda mavjud 

salohiyatdan foydalanish samaradorligini oshirish maqsadida texnik-texnologik, ilmiy-innovatsion, 

moliyaviy-iqtisodiy, tashkiliy-huquqiy yo‘nalishlarda tegishli chora-tadbirlar amalga oshirilib 

kelinmoqda. Amalga oshirilgan islohotlar natijasida oziq-ovqat sanoati mamlakat iqtisodiyotining 

yetakchi tarmoqdaridan biriga aylanib borishi bilan birgalikda, import qilinayotgan mahsulotlar hajmi 

kamayib, xalqaro bozorlarga mahalliy oziq-ovqat korxonalarining chiqib borish imkoniyatlari 

kengaymoqda. 

